ИЗВЕШТАЈ СО ОДГОВОРИ НА КОМЕНТАРИ ОБЈАВЕНИ НА ЕНЕР ВО ОДНОС НА ПРЕДЛОГ-ЗАКОНОТ ЗА ИЗМЕНУВАЊЕ НА ЗАКОНОТ ЗА СЛЕДЕЊЕ НА КОМУНИКАЦИИТЕ
КОМЕНТАР:
Ворд документ со предлог дополнување во законот за следење на комуникации, во член 4 точка 7, Агенцијата за разузнавање е овластен орган за собирање на податоци на националната територија со судска наредба за прашања од значење на безбедноста и одбраната и за следење на меѓународни, сателитски и безжични комуникации и електромагнетен спектар во екстериторијалните локации и странство согласно надлежноста во законот за Агенција за разузнавање (член 2 и член 13). 

Согласно член 17 и член 18 од Уставот на Република Македонија и член 34 од законот за следење на комуникации, би се пропишал член во нов закон за употреба на разузнавачки средства или доколку нема таков закон тогаш нов член 34а и да гласи “Агенцијата за разузнавање превзема мерки кои не може да се наменетат за да обезбедат индивидуално следење на комуникациите на лица кои користат броеви за претплата или технички идентификатори кои можат да се следат на националната територија, освен во случај кога таквите лица комуницираат од странство и екстериторијалните локации, ја напуштиле националната територија и се идентификувани како закана. Мерките за следење на безжични комуникации се применуваат за експлоатација на електронските комуникации преку воздушен простор не вклучувајќи интервенција на операторот на електронските комуникации. 

ВO ОДНОС НА ОВОЈ КОМЕНТАР ИЗВЕСТУВАМЕ ЗА СЛЕДНОВО:

Законот за следење на комуникациите е донесен во рамки на процесот на реформи за следење на комуникациите. Во процесот на неговото донесување предвид се земени и компаративни искуства од други законодавства. На Законот има работено меѓуресорска  работна група за изготвување и следење на имплементацијата на планот за реализација на препораките на група високи експерти за системски прашања од владеење на правото во врска со следењето на комуникациите, вклучувајќи и невладини организации, професори и странски експерти. 


Во однос на Агенцијата за разузнавање, за истата не се проценило да биде дел од овој процес на измени. Меѓутоа, укажуваме дека предложените закони се дел од реформскиот процес за реформи на безбедносните разузнавачки служби, кој не е завршен. Се очекува и измена на Законот за Агенцијата за разузнавање, кој евентуално може да предизвика и соодветни нови законски решенија. 
КОМЕНТАР:
Да се изврши измена на член 32 и 33 од законот за следење на комуникации со цел да се пропише дека само врз основа на судска наредба може да се достават мета податоци до барателот согласно член 17 и член 18 од Уставот на Република Македонија.

Да се изврши измена и дополнување на законот за следење на комуникации каде Агенцијата за разузнавање ќе се пропише како овластен субјект за собирање на податоци на територија на Република Македонија врз основа на судска наредба за
• достава на мета податоци од оператор, 
• вршење на увид во остварени телефонски и други електронски комуникации, 
• дигитална форензика на апаратите и уредите кои се користат од корисниците на услуги на оператор за вршење на комуникација на националната територија,
додека надвор од територијата на Република Македонија и екстериторијални локации да собира податоци и врши имплементација на информатички техники и средства за следење на меѓународни, сателитски, безжични комуникации и електромагнетниот спектар кои се одвиваат во странство во интерес на безбедноста и одбраната на државата.

Дополнувањето за надвор од територија на Македонија да биде со нов член и гласи “мерките не може да се наменетат за да обезбедат индивидуално следење на комуникациите на лица кои користат броеви за претплата или технички идентификатори кои можат да се следат на националната територија, освен во случај кога таквите лица комуницираат од странство, ја напуштиле националната територија и се идентификувани како закана. Мерките за следење на безжични комуникации се применуваат за експлоатација на електронските комуникации преку воздушен простор не вклучувајќи интервенција на операторот на електронските комуникации.” 

ВO ОДНОС НА ОВОЈ КОМЕНТАР ИЗВЕСТУВАМЕ ЗА СЛЕДНОВО:
Во процесот на реформи се донесе Законот за следење на комуникациите, во чие донесување учество имаа и невладини организации, професори, експерти (домашни и странски), при што не беше констатирана потреба Агенцијата за разузнавање да биде опфатена со тој закон.

Во конкретниве измени на Законот за следење на комуникациите, интервенциите се вршат во делот на називот на Управата за безбедност и контраразузнавање.

Процесот на реформи на безбедносните служби е во тек, и во истиот постои можност за предизвикување на евентуални измени и во Законот за Агенцијата за разузнавање, што ќе има за последица евентуални нови законски решенија.

КОМЕНТАР:
Врз основа на член 17 и член 18 од Уставот на Република Македонија, и член 34 од законот за следење на комуникации, потребно е да се измени законот за следење на комуникациии со дополнување на нови субјекти за следење на комуникации и да се изработи нов закон за употреба на разузнавачки средства за заштита на интересите на безбедноста и одбраната

1. Нов закон за употреба на разузнавачки средства

Бидејќи во сегашниот закон за следење на комуникации органите во состав УБК и ВСБИР се овластени субјекти за следење на комуникации и собирање на податоци со посебни технички уреди и опрема заради заштита на интересите на безбедноста и одбраната на државата, согласно точка 3 член 34 од законот за следење на комуникации треба да се предложи нов Закон за употреба на разузнавачки средства за сите овластени субјекти кои имаат надлежност за заштита на безбедноста и одбраната (АР, ВСБиР, АРМ и УБК) со цел да се пропишат, видови на мерки, рокови, услови, постапки, чување на опремата и техничките уреди, редоследот на користење и извршување, територијална надлежност, контролата врз употребата на посебните технички уреди и опрема и резултатите добиени преку нив, размена на податоците, одговор на барања од други надлежни државни органи и давање меѓусебна поддршка. 

Употребата на разузнавачки средства привремено ќе ја ограничи неповредливоста на лицето и живеалиштето, тајната на преписката и на другите форми на комуникација кога го бараат тоа интересите на безбедноста и одбраната на Републиката а согласно член 17 од Уставот на Република Македонија.

Заради извршена дискриминација кон Агенцијата за разузнавање која е единствен државен орган надлежен да собира податоци и информации од значење за одбраната и безбедноста потребно е да се пропише како овластен орган за собирање на податоци во националната територија и следење на комуникации во странство вклучувајќи ги и екстериторијалните локации. 

ВO ОДНОС НА ОВОЈ КОМЕНТАР ИЗВЕСТУВАМЕ ЗА СЛЕДНОВО:
1. Надлежноста на Агенцијата за разузнавање е уредена со посебен закон - Закон за Агенција за разузнавање. Во процесот реформи за изменување на безбедносните служби, следат соодветни анализи и на други закони, вклучувајќи го и Законот за Агенцијата за разузнавање.  Циклусот на реформа во овој сегмент е во тек, не е завршен и се очекува и измена на Законот за Агенцијата за разузнавање што ќе има за последица и нови законски решенија.

